
Espediente-zenbakia: 2025CNVU0004 

 

 

HIRIGINTZA HITZARMENA, 5.1 ARKOLLA EREMUAREN ANTOLAMENDU, 

KUDEAKETA ETA EGIKARITZE BALDINTZEI BURUZKOA (AD/ZJ 5.1.2 

Santa Engracia 22-AD/ZJ 5.1.3 Santa Engracia 24) 

 

Hondarribian bildu dira, 2025eko irailaren XXan. 

 

Alde batetik, XXXXXXXX (NAN: XXXXXXXX), Hondarribiko Udaleko alkatea, udal 

horren ordezkari gisa. Udalaren helbidea, ondorio horietarako, udaletxean du, eta 

hitzarmen hau sinatzeko behar bezalako ahalmena du. 

 

Eta, bestetik: 

 

XXXXXXXX (NAN: XXXXXXXX), adinez nagusia, jakinarazpenetarako helbidea 

Santa Engrazia kaleko hogeita bigarren zenbakian duena, bere izenean jardunez eta jabari 

osoaren jabe gisa, erdibana eta indibisoan, dohaintza-tituluaren bidez (Hondarribiko 

notarioak 2014ko maiatzaren 21ean baimendutako eskritura, 294/14 protokolo-

zenbakiarekin), Irungo jabetza-erregistroan inskribatutako finkarena (1748 liburukia, 414 

liburua, 21. folioa, bi mila eta hamalauko maiatzaren hogeita hamarrekoa, 18521 finka, 

1. inskripzioa), 9701263 katastro-erreferentziarekin eta 6143620U finka- zenbakiarekin. 

Hona hemen finka: 

 

* HIRIKOA. - Hondarribiko jurisdikzioan dagoen Gaztanea edo Elbistea baserritik 

datorren lurzatia, Kosta auzoan. Mila laurehun eta hogeita hamazazpi metro eta 

hirurogeita hamazazpi dezimetro karratuko (1.437,77 m2) azalera du. Mugakideak: 

iparraldean, Izaren jaraunsleen partzelaren zati bat eta XXXXXXXX partzelaren zati bat; 

hegoaldean, finka nagusiaren gainerako zatia; ekialdean, Santa Engrazia kalea; eta 

mendebaldean, finka nagusiaren gainerako zatia eta, zati batean, XXXXXXXX anai-

arreben partzela. 

 

XXXXXXXX (NAN: XXXXXXXXX), adinez nagusia, jakinarazpenetarako helbidea 

Santa Engrazia kaleko hogeita bigarren zenbakian duena, bere izenean jardunez, eta jabari 

osoaren jabe gisa, erdibana eta indibisoan, dohaintza-tituluaren bidez (Hondarribiko 

notarioak 2014ko maiatzaren 21ean baimendutako eskritura, 294/14 protokolo-

zenbakiarekin), Irungo jabetza-erregistroan inskribatutako finkarena (1748 liburukia, 414 

liburua, 21. folioa, bi mila eta hamalauko maiatzaren hogeita hamarrekoa, 18521 finka, 

1. Inskripzioa), 9701263 katastro-erreferentziarekin eta 6143620U finka- zenbakiarekin. 

Hona hemen finka: 

 

* HIRIKOA. - Hondarribiko jurisdikzioan dagoen Gaztanea edo Elbistea baserritik 

datorren lurzatia, Kosta auzoan. Mila laurehun eta hogeita hamazazpi metro eta 

hirurogeita hamazazpi dezimetro karratuko (1.437,77 m2) azalera du. Mugakideak: 

iparraldean, XXXXXXXX jaraunsleen partzelaren zati bat eta XXXXXXXX partzelaren 

zati bat; hegoaldean, finka nagusiaren gainerako zatia; ekialdean, Santa Engrazia kalea; 

eta mendebaldean, finka nagusiaren gainerako zatia eta, zati batean, XXXXXXXX anai-

arreben partzela. 

 

XXXXXXXX (NAN: XXXXXXXX), adinez nagusia, jakinarazpenetarako helbidea 

Santa Engrazia kaleko hogeita bigarren zenbakian duena, bere izenean jardunez eta 7.915 

finkaren (katastroko erreferentzia:9701136) jabari osoaren jabe pribatibo gisa, dohaintza-

tituluaren bidez. Dohantza hori Hondarribiko notarioaren aurrean mila bederatziehun eta 

laurogeita hamahiruko abuztuaren hamabian emandako eskrituran formalizatu zen 

(protokolo zenbakia-/93, 6.inskripzioan jasotakoaren arabera (Hondarribiko 182. 

liburua,721.liburukia,81. folioa, mila bederatziehun eta laurogeita hamalauko urriaren 

hogeita bostean). Hona hemen finka: 

 

* HIRIKOA. - Gaztanea edo Elbistea baserria, Hondarribiko jurisdikzioan, Kosta auzoan, 

Santa Engrazia kaleko 22. zenbakian. Etxeak laurogeita hamar metro karratuko azalera 

du; beheko solairua, goiko solairua eta teilazko estalkia ditu; etxeari atxikita, ipar- 

mendebaldean, teilape bat dago, hogeita lau metro karratuko orubea hartzen duena; ate- 

aurreek, iparraldean, ekialdean eta mendebaldean, berrehun metro karratuko azalera dute, 

eta iparraldean, mila hirurehun eta hirurogeita hamalau metro eta hogeita hiru dezimetro 

karratuko lur-zatia du. Etxeak, teilapeak, ate-aurreak eta jabetzako lurrak mila seiehun 

eta laurogeita zortzi metro eta hogeita hiru dezimetro karratuko (1.688,23 m2) 

azalera dute guztira, eta honako muga hauek dituzte: iparraldean, bereizitako finka; 

hegoaldean, Llobregateko errepidea; ekialdean, Santa Engracia kalea eta, zati batean, 

Llobregateko errepidea; eta mendebaldean, Llobregateko errepide bera. Oso irregularra 

da. 

Alderdiek elkarri aitortzen diote hitzarmen hau sinatzeko ahalmena, eta honako hau 

 

 

ADIERAZTEN DUTE: 

 

 

AURREKARIAK 

 

1. XXXXXXXX, XXXXXXXX eta XXXXXXXX Hondarribiko Santa Engrazia kaleko 

22. eta 24. zenbakietan dauden finka guztien jabeak 

dira: 18521 finka eta 7915 finka. Honekin batera doaz aipatutako lurzatiei buruzko ohar 

soilak (I. eta II. eranskina). 

 

Aipatutako finkak «5.1 ARKOLLA» eremuaren mugaketan sartuta daude, hiri- 

lurzoruaren sailkapenarekin eta 56.061 m²-ko azalerarekin, Hondarribiko Hiri 

Antolamenduko Plan Orokorraren dokumentuan, zeina behin-behinean onartu baitzen 

2025eko ekainaren 19an (GAO, 123-30/06/2025-Errege zk., 125-02/07/2025), eta behin 

betiko onartzeke dago. Behin-behinean onartutako HAPOko «5.1 Arkolla» eremuaren 

hirigintza-arau partikularra III.eranskin gisa erantsi da. 

2. Hondarribiko Hiri Antolamenduko Plan Orokor berrian, a.4 tipologiako lurzatiei aplikatu 

beharreko baldintzak arautzen dira. Lurzati horiek Santa Engraziako 22. eta 24. 

zenbakietako zuzkidura-jarduketak hartzen dituzte, hurrenez hurren: 

 

Sestra gaineko hirigintza-eraikigarritasunari dagokionez, lurzati bakoitzean dauden 

eraikigarritasun-baldintzak eta eraikuntza-profila baliozkotzen dira, eta garatu 

beharreko zuzkidura-jarduketei lotutako 152 m2 (t) gehitzen dira: AD5.1.2 Santa 

Engrazia 22 (100 m2 (t) eta AD 5.1.3 Santa Engrazia 24 (52 m2 (t). Sestra azpiko 

hirigintza-eraikigarritasunari dagokionez, planaren dokumentuan adierazten diren 

irizpide orokorren emaitza izango da. Garatu beharreko zuzkidura-jarduketari lotutako 

100 m2 (t) gehitzen dira: AD 5.1.2 Santa Engrazia 22 100 m2 (t). Baimendutako 

eraikigarritasuna eraikuntza bakarrean xedatuko da, eta berariaz debekatuta egongo da 

eraikin isolatuetan ezartzea. Erabilera nagusia etxebizitzarena izango da, eta hari lotutako 

erabilera osagarriak baimenduta geratuko dira. 

 

Aipatutako lurzatietan, 5.1.2 zuzkidura-jarduketan (Engrazia kalea 22) eta 5.1.3 

zuzkidura-jarduketan (Engrazia kalea 24), salbuetsita dago babes publikoko 

etxebizitzaren estandarra betetzea. HAPOan zehazten da, oro har, lurzati bakoitzeko 

gehieneko etxebizitza kopurua haren azalerak baldintzatuko duela: 1.400 m 2 -tik gorako 

azalera duten lurzatietan, gehienez ere bi etxebizitza hartu ahal izango dira, eta 1.400 m 

2 -ko edo gutxiagoko azalera duten lurzatietan, berriz, etxebizitza bakarra. Hala ere, 

hitzarmen honen xede diren lurzatien kasuan, gutxieneko azalera hori ez da lortuko 

Udalaren alde formalizatu behar diren lagapenen ondoren; beraz, bi etxebizitza 

ezarri ahal izango dira lurzati bakoitzean. 

 

5.1.2 eta 5.1.3 zuzkidura-jarduketetarako (hirigintza-fitxak) jasotzen diren antolamendu- 

aurreikuspenak erantsi dira IV. eranskin gisa. 

 

Hala, parte hartzen duten alderdiek akordio bat lortu dutenez, Plangintzako Hirigintza 

Hitzarmen honetan gauzatzen dituzte, honako klausula hauen arabera: 

 
ESTIPULAZIOAK 

 

LEHENENGOA. – Hondarribiko Udalak erabaki du 5.1 AKOLLA eremuko 5.1.2 eta 

5.1.3 zuzkidura-jarduketak jasotzea Plan Orokorraren dokumentuan (gaur egun behin- 

behinean onartu da 2025eko ekainaren 19an, eta, ondoren, behin betiko onartu arte 

izapidetu da) III.eranskinean jasotzen diren hirigintza-ezaugarriekin. 

BIGARRENA. – Hitzarmen hau sinatu duten jabeek eremuko eraikigarritasunean parte 

hartzeko eskubidea duten lursailen % 100 ordezkatzen dute, eta «5.1 ARKOLLA» 

eremuaren antolamendu xehatuarekin ados daudela adierazi dute. Antolamendu 

xehatuaren oinarrizko zehaztapenak LEHENENGO estipulazioan jasotzen dira, eta 

irudikapen grafikoa IV. eranskinean dago(antolamenduaren definizio geometrikoa). 

 

HIRUGARRENA. – Hitzarmen hau sinatzen duten jabeek, eremuko eraikigarritasunean 

parte hartzeko eskubidea duten lursailen % 100 ordezkatzen dutenez, konpromisoa 

hartzen dute Hondarribiko Udalari lagatzeko berdeguneen eta tokiko eta izaera 

orokorreko ekipamenduen lagapenaren azalera, hitzarmen honen xedearen eremuan eta 

erantsitako dokumentazio grafikoan ezarritako kokapenaren arabera. Lagapen hori 

nahitaez laga beharreko lurzoru-azaleratzat hartuko da. 

 

Plan Orokorra behin betiko onartu eta 3 hilabeteko epean, esku hartzen duten alderdiek 

konpromisoa hartzen dute laga beharreko lursailak banantzeko lizentzia eskatzeko eta 

emateko, bai eta lursailak lagatzeko eskritura publikoa notarioaren aurrean sinatzeko ere. 

Lagapen hau eskritura publiko bidez formalizatuko da, eta erregistroko inskripzioaren kostuak 

Hondarribiko Udalak hartuko ditu bere gain. 

 
Bi alderdiek konpromisoa hartzen dute hitzarmen hau gauzatzen aktiboki laguntzeko, eta 

adostasuna ematen dute eskriturak, erregistro-izapideak eta beharrezkoak diren administrazio- 

egintza guztiak egiteko. 

 

LAUGARRENA .- Lurzoruaren jabetzaren hirigintza-araubidearen estatutu-izaera alde 

batera utzi gabe, hitzarmen honetan parte hartzen duten jabeek konpromisoa hartzen dute 

esleitutako lurzatien titulartasuna edo hirigintza-eraikigarritasuna hirugarrenei 

eskualdatzeko, eskuratzaileek hitzarmenean ezarritako eskubideak eta betebeharrak 

onartzeko eta Hondarribiko Udalari aldez aurretik eta modu frogagarrian jakinarazteko 

eskualdatze hori egin dela eta adierazitako baldintza bete dela. 

 

BOSGARRENA.- Jarraipen-batzordea. Bi alderdiek Hitzarmenaren Jarraipen Batzorde 

bat eratzea adostu dute. Gehienez ere hiru ordezkarik osatuko dute, eta honako eginkizun 

hauek izango ditu: ezarritako aurreikuspenak eta konpromisoak betetzen direla zaintzea, 

horiek zorrotz betetzeko neurriak proposatzea, sor daitezkeen gatazkak eta/edo 

interferentziak konpontzea, eta indarreko lege-esparruaren barruan adostutako 

konponbideak sustatzea. Hori guztia Sektore Publikoaren Araubide Juridikoaren 40/2015 

Legearen 15. artikuluan eta hurrengoetan ezarritakoaren arabera. 

 

SEIGARRENA.- Hirigintza-hitzarmen honek LAU urteko indarraldia izango du hasieran, 

formalizatzen den egunetik zenbatzen hasita, Sektore Publikoaren Araubide Juridikoaren 

urriaren 1eko 40/2015 Legearen 49 h) artikuluan xedatutakoaren arabera. Indarraldi hori 

luzatu ahal izango da bi alderdiak ados badaude, eta, bereziki, epe horretan ez bada behin 



 

 

betiko onartzen Hondarribiko Hiri Antolamenduko Plan Orokorra, hitzarmen honetarako 

aurreikusitako baldintzetan eta baldintza lotesleetan. 

 

ZAZPIGARRENA. – Kontratu hau interpretatu eta betetzeko, alderdiak Donostiako 

epaitegi eta auzitegien mende jartzen dira berariaz (administrazioarekiko auzien 

jurisdikzio-ordena), eta uko egiten diote legokiekeen beste edozein foru edo eskumeni. 

 

ZORTZIGARRENA. – Hitzarmen honen baliozkotasun- eta indarraldi-baldintzak. 

 

Hitzarmen honek sinatzen denetik izango ditu ondorio juridikoak, eta Hiri Antolamenduko Plan 

Orokorra behin betiko onartzeko eta indarrean dagoen arau-dokumentuan jasotako 

aurreikuspenak betetzeko baldintzapean geratuko da. 

 

Lurzoruari buruzko ekainaren 30eko 2/2006 Legearen Zazpigarren Xedapen Iragankorraren 5. 

atalean ezarritakoaren arabera, Udalak, nolanahi ere, bere plangintza-ahal osoa gordeko du interes 

publikoko arrazoiengatik. Hiri Antolamenduko Plan Orokorraren dokumentu berria hitzarmen 

honetan jasotako baldintzetan behin betiko onartzen ez bada, hitzarmen honen baliozkotasuna eta 

indarraldia indarrik gabe geratuko da, eta automatikoki suntsiaraziko da. 

 


